
O‘G‘IL BOLALARNI MUSTAQIL 
OILAVIY HAYOTGA 
TAYYORLASHNING TIZIMLI-
PEDAGOGIK MODELI: 
NAZARIYA, METODOLOGIYA VA 
AMALIYOT
Islamova Fotima Shamsiddinovna
Xalqaro Nordik universiteti, pedagogika kafedrasi katta o‘qituvchisi

ORCID: 0009-0005-3087-4766

Annotatsiya: Mazkur maqola o‘spirin yoshdagi o‘g‘il bolalarni mustaqil oilaviy hayotga tayyorlashning pedagogik 
asoslarini takomillashtirish muammosiga bag‘ishlangan. Tadqiqotda oilaviy hayotga tayyorgarlik kompetensiyasining 
nazariy-metodologik asoslari tizimli ravishda tahlil qilinib, uning tarkibiy komponentlari (motivatsion, kognitiv, shaxsiy, 
faoliyatga oid, aksiologik) aniqlashtirilgan. Shaxsga yo‘naltirilgan integrativ pedagogik model ishlab chiqilgan bo‘lib, unda 
oila, maktab va mahalla hamkorligi, Sharq mutafakkirlari merosi hamda milliy qadriyatlardan foydalanish, shuningdek, 
empatik muloqot va konstruktiv xulq-atvorni rivojlantirishga qaratilgan texnologik yondashuv o‘z ifodasini topgan. Peda­
gogik tajriba-sinov ishlari natijalari matematik-statistik usullar (Styudent mezoni, Pirson mezoni) yordamida tahlil qilingan 
bo‘lib, ishlab chiqilgan modelning samaradorligi empirik jihatdan isbotlangan (o‘rtacha o‘zlashtirish 75,3 foizni tashkil 
etgan). Maqola natijalari umumta’lim maktablari, oilaviy maslahat markazlari va pedagogik kadrlarni tayyorlash tizimi 
uchun amaliy ahamiyatga ega.

Kalit so‘zlar: o‘g‘il bolalar tarbiyasi, mustaqil oilaviy hayotga tayyorlash, pedagogik model, milliy qadriyatlar, Sharq mu­
tafakkirlari merosi, kompetensiyaviy yondashuv, gender ijtimoiylashuvi, otalik instituti, tajriba-sinov ishlari, matematik-
statistik tahlil.
Abstract: This article is devoted to the problem of improving the pedagogical foundations of preparing adolescent boys 
for independent family life. The research systematically analyzes the theoretical and methodological foundations of family 
life readiness competence and clarifies its structural components (motivational, cognitive, personal, activity-based, and 
axiological). A person-centered integrative pedagogical model has been developed, reflecting the cooperation of family, 
school, and community, the use of the heritage of Eastern thinkers and national values, as well as a technological 
approach aimed at developing empathic communication and constructive behavior. The results of the pedagogical exper­
imental work were analyzed using mathematical-statistical methods (Student’s criterion and Pearson’s criterion), and 
the effectiveness of the developed model was empirically proven (the average mastery level reached 75.3 percent). The 
findings of the article are of practical importance for general education schools, family counseling centers, and the system 
of pedagogical personnel training.

Key words: education of boys, preparation for independent family life, pedagogical model, national values, heritage of 
Eastern thinkers, competency-based approach, gender socialization, fatherhood institution, experimental work, mathe­
matical-statistical analysis.
Аннотация: Данная статья посвящена проблеме совершенствования педагогических основ подготовки под­
ростков мужского пола к самостоятельной семейной жизни. В исследовании системно проанализированы тео­
ретико-методологические основы компетенции готовности к семейной жизни, а также уточнены её структурные 
компоненты (мотивационный, когнитивный, личностный, деятельностный, аксиологический). Разработана лич­
ностно-ориентированная интегративная педагогическая модель, отражающая сотрудничество семьи, школы и 
махалли, использование наследия восточных мыслителей и национальных ценностей, а также технологический 
подход, направленный на развитие эмпатического общения и конструктивного поведения. Результаты педагоги­
ческих опытно-экспериментальных работ были проанализированы с использованием математико-статистических 
методов (критерий Стьюдента, критерий Пирсона), а эффективность разработанной модели была эмпирически 
доказана (средний показатель усвоения составил 75,3 %). Результаты статьи имеют практическое значение для 
общеобразовательных школ, семейных консультативных центров и системы подготовки педагогических кадров.

Ключевые слова: воспитание мальчиков, подготовка к самостоятельной семейной жизни, педагогическая 
модель, национальные ценности, наследие восточных мыслителей, компетентностный подход, гендерная социа­
лизация, институт отцовства, опытно-экспериментальная работа, математико-статистический анализ.

KIRISH
Jahonda oila institutining transformatsiyasi, oilaviy munosabatlar barqarorligining pasayishi hamda er­

kaklarning oiladagi mas’uliyatiga oid muammolar yoshlarni mustaqil oilaviy hayotga ongli ravishda tayyor­
lash zaruratini kuchaytirmoqda. BMT Bosh Assambleyasining 2015-yil 25-sentyabrdagi 70-sessiyasida qabul 
qilingan “Dunyomizni o‘zgartirish: 2030-yilgacha Barqaror rivojlanish kun tartibi” da belgilangan sifatli ta’lim, 
gender tenglik va ijtimoiy barqarorlikka oid maqsadlar ushbu muammoning global ahamiyatini tasdiqlaydi. 
Oʻzbekistonda oila institutini mustahkamlash va yosh avlodni barkamol etib tarbiyalash davlat siyosatining 
ustuvor yoʻnalishlaridan biri hisoblanadi. 

Oʻzbekiston Respublikasi Vazirlar Mahkamasining 2020-yil 31-dekabrdagi “Oila institutini yanada rivoj
lantirish va yoshlarni oilaviy hayotga tayyorlash chora-tadbirlari toʻgʻrisida”gi 820-son1 qarori, Oʻzbekiston 
Respublikasi Prezidentining 2022-yil 28-yanvardagi PF-60-sonli2 “2022–2026-yillarga moʻljallangan Yangi 
Oʻzbekistonning taraqqiyot strategiyasi toʻgʻrisida”gi Farmoni hamda boshqa meʼyoriy-huquqiy hujjatlar ushbu 
yoʻnalishdagi ishlarni tizimli tashkil etishni taqozo etadi.

Muammoning oʻrganilganlik darajasiga kelsak, mahalliy olimlardan M. Inomova, O. Musurmonova, 
A. Munavvarov, Sh. Shodmonova, M. Quronovlar tomonidan oila tarbiyasida milliy va ma’naviy qadriyatlarning 
oʻrni, O. Jamoliddinova, S. Nishonova, M. Xalmatov tomonidan oʻquvchilarni oilaviy hayotga tayyorlashning 
falsafiy jihatlari, M. Davletshin, V. Karimova, B. Umarov, Gʻ. Shoumarov, M. Fayziyevalar tomonidan mazkur 
muammoning psixologik asoslari yoritilgan.

MDH olimlaridan G. Volkov, I. Grebennikov, A. Izmaylova, E. Pevsova, V. Slastenin, B. Mirenskiy, S. Akutina, 
Yu. Kolesnichenko, R. Umergalin va boshqalar oilaviy tarbiya hamda yoshlarni oilaviy hayotga tayyorlash 
masalalarini tadqiq etgan. 

Xorijiy olimlardan Michael E. Lamb (ota modeli), Natasha J. Cabrera (otalarning ishtiroki va madaniy-ijti­
moiy kontekst), Nancy E. Hill (pedagogik muhitda oilaviy mas’uliyatni shakllantirish), Linda J. Luecken (mustaqil 
hayotga tayyorlikning uzoq muddatli natijalari) kabi tadqiqotchilar ushbu sohaga muhim hissa qoʻshgan.

Biroq mavjud tadqiqotlarda oʻgʻil bolalarni mustaqil oilaviy hayotga tayyorlashning pedagogik asoslarini 
taʼlim jarayoniga tizimli integratsiya qilish, ijtimoiy omillarning oʻzaro taʼsirini hisobga olgan holda kompleks 
metodik yechimlarni ishlab chiqish masalalariga yetarlicha eʼtibor qaratilmagan. Ushbu holat tadqiqot mavzu
sining dolzarbligini belgilaydi.

Tadqiqotning maqsadi – oʻgʻil bolalarni mustaqil oilaviy hayotga tayyorlashning nazariy-pedagogik asos
larini tizimli tahlil qilish, shaxsga yoʻnaltirilgan integrativ modelni ishlab chiqish hamda uning samaradorligini 
eksperimental-statistik jihatdan asoslashdan iborat.

MAVZUGA OID ADABIYOTLAR SHARHI
Oila sivilizatsion taraqqiyot jarayonida shakllangan eng qadimiy va barqaror ijtimoiy institut sifatida jami­

yatning demografik, ma’naviy va madaniy uzviyligini taʼminlovchi asosiy tizim hisoblanadi. Aristotel oilani 
“davlatning birlamchi hujayrasi” sifatida talqin etgan bo‘lsa, Sharq mutafakkirlari oilani nafaqat ijtimoiy birlik, 
balki ma’naviy kamolot maktabi sifatida ham baholaganlar.

Abu Nasr Forobiy jamiyatning fazilatli bo‘lishini oiladagi axloqiy muhit bilan uzviy bog‘laydi. Ibn Sino 
oilaviy boshqaruvda ongli rahbarlik, adolat, mas’uliyat va ma’naviy yetuklikni barqarorlikning tayanch omili deb 
hisoblaydi hamda erkakning mas’uliyatini oilaviy tizim muvozanatini saqlovchi asosiy omil sifatida asoslaydi.

Zamonaviy pedagogik nazariyada mustaqillik shaxsning o‘z hayot strategiyasini qurish, qaror qabul qilish 
va javobgarlikni zimmasiga olish kompetensiyasi sifatida talqin etiladi. Oilaviy kontekstda ushbu tushuncha 
iqtisodiy, axloqiy, psixologik va ijtimoiy mas’uliyat integratsiyasini talab qiladi.

Gender nazariyasi va erkaklik tadqiqotlari yo‘nalishida R. Connell “Gegemonik erkaklik” konsepsiyasida 
erkaklikning ijtimoiy konstruksiya ekanligini asoslaydi [1]. 

M. Kimmel esa zamonaviy erkaklik inqirozi fenomenini tavsiflab, identitetning beqarorlashuvini ko‘rsa­
tadi  [2]. Ushbu jarayon o‘spirin yoshdagi o‘g‘il bolalarda oiladagi rolning noaniqligi, mas’uliyatni kechiktirish, 
oilaviy qadriyatlarga nisbatan ambivalent munosabat kabi muammolarni yuzaga keltiradi.

Psixosotsial rivojlanish nazariyasida Erik Erikson o‘spirinlik davrini “identitetga qarshi rol noaniqligi” 
bosqichi sifatida tavsiflaydi [3].

Ijtimoiy-kognitiv yondashuv doirasida Albert Bandura erkaklik va oilaviy rollarning modellashuv hamda 
kuzatish orqali egallanishini ilmiy jihatdan asoslaydi [4].

Michael E. Lamb va Joseph H. Pleck tadqiqotlari otaning faol va sifatli ishtiroki o‘g‘il bolalarda empatiya, 
ijtimoiy javobgarlik va mas’uliyat hissining yuqori darajada shakllanishiga ijobiy ta’sir ko‘rsatishini isbotlaydi [5].

1	 https://lex.uz/docs/-5193551 
2	 https://lex.uz/docs/-5841063 

Axloqiy rivojlanish nazariyasida Lawrence Kohlberg mas’uliyat hissining shakllanishi shaxsning axloqiy 
ong darajasi bilan uzviy bog‘liqligini asoslaydi [6]. 

O‘zbek pedagogik tafakkurida erkak tarbiyasi masalasi qadimdan millat istiqboli, jamiyat barqarorligi va 
davlat qudrati bilan bog‘liq holda talqin etiladi.

Abu Nasr Forobiy, Abu Rayhon Beruniy, Ibn Sino, Alisher Navoiy asarlarida erkak shaxsining ma’naviy 
yetukligi, axloqiy pokligi va mas’uliyati jamiyat taraqqiyotining asosiy omili sifatida eʼtirof etilgan.

Jadid maʼrifatchilaridan Abdulla Avloniy, Abdurauf Fitrat, Munavvarqori Abdurashidxonov, Mahmudxo‘ja 
Behbudiy erkak tarbiyasini millat uyg‘onishi bilan bog‘lagan.

O. Musurmonova o‘z ilmiy ishlarida umumiy o‘rta taʼlim maktablarida yuqori sinf o‘quvchilarini xalqimizning 
azaliy anʼanalari, udumlari, tili, dini va ruhiyatiga asoslanib, kelajakka ishonch, mehr-oqibat, sabr-toqat, adolat, 
insonparvarlik hamda mehnatsevarlik ruhida tarbiyalash masalalariga alohida eʼtibor qaratgan [7].

R. Abdullayeva o‘spirinlarni oilaviy hayotga tayyorlash asosida istiqlolga sadoqatli, har tomonlama barkamol 
hamda jamiyatning faol ishtirokchisi sifatida shakllantirish zarurligini taʼkidlaydi [8]. 

Psixolog olimlarning fikrlariga ko‘ra, o‘spirin shaxsining shakllanishiga ijtimoiy omillar (umumiy o‘rta taʼlim 
maktabiga o‘tish, mustaqil va amaliy ishlarni ko‘proq bajarish, jismoniy hamda aqliy imkoniyatlarning o‘sib 
borishi) va biologik omillar (jinsiy yetilishning boshlanishi, barcha aʼzolarning jismoniy rivojlanishi) ta’sir ko‘rsa­
tadi [9].

Tadqiqotda o‘g‘il bolalarni mustaqil oilaviy hayotga tayyorlashda milliy anʼanalar manbalari tizimlashtirilgan 
bo‘lib, ularga o‘zbek xalq og‘zaki ijodi (folklor), milliy urf-odatlar, anʼanalar, marosimlar, xalq o‘yinlari va o‘yin­
choqlar, diniy taʼlimotlar, xalq amaliy sanʼati va hunarmandchiligi, milliy musiqa hamda qo‘shiqchilik sanʼati, 
tasviriy sanʼat, tarixiy yodgorliklar va milliy meʼmorchilik, xalq raqs sanʼati hamda xalq tabobati kiradi. Kompe­
tensiyaviy yondashuv asosida mustaqil oilaviy hayotga tayyorgarlikni integrativ kompetensiya sifatida talqin 
qilish metodologik jihatdan asosli hisoblanadi.

TADQIQOT METODOLOGIYASI
Tadqiqot jarayonida nazariy (tahlil, sintez, taqqoslash, umumlashtirish, modellashtirish), empirik (kuza­

tish, soʻrovnoma, test, suhbat, pedagogik tajriba-sinov) hamda matematik-statistik (Styudent mezoni, Pirson 
mezoni) usullardan foydalanilgan. Tadqiqot obyekti sifatida oʻgʻil bolalarni mustaqil oilaviy hayotga tayyorlash­
ning pedagogik asoslarini takomillashtirish jarayoni belgilangan.

Tajriba-sinov ishlariga Toshkent viloyati Yangiyoʻl tumani 2-, 21-sonli umumiy oʻrta taʼlim maktablari, Tosh­
kent viloyati Ohangaron tumani 12-sonli umumiy oʻrta taʼlim maktabi, Toshkent viloyati Oʻrta Chirchiq tumani 
56-sonli umumiy oʻrta taʼlim maktabi, Qashqadaryo viloyati Qamashi tumani 30-sonli umumiy oʻrta taʼlim 
maktabi, Yakkabogʻ tumani 21-sonli umumiy oʻrta taʼlim maktabi, Surxondaryo viloyati Muzrabot tumani 48-sonli 
umumiy oʻrta taʼlim maktabi hamda Boysun tumani 29-sonli umumiy oʻrta taʼlim maktablarining 9-, 10-, 11-sinf 
oʻquvchilaridan 350 nafar respondent tanlab olingan.

Tajriba guruhida 180 nafar, nazorat guruhida esa 170 nafar oʻquvchi ishtirok etgan.

Tadqiqot 2021–2025-yillarda uch bosqichda amalga oshirilgan:

I bosqich (2021–2022-oʻquv yili) – aniqlashtiruv bosqichi;

II bosqich (2022–2023-oʻquv yili) – shakllantiruv bosqichi;

III bosqich (2023–2025-oʻquv yili) – yakunlovchi va umumlashtiruvchi bosqich.

TAHLIL VA NATIJALAR
Tadqiqot davomida oʻgʻil bolalarni mustaqil oilaviy hayotga tayyorlashning pedagogik asoslarini takomil­

lashtirish modeli ishlab chiqildi.
Model quyidagi tarkibiy qismlarni oʻz ichiga oladi:

•	 pedagogik yondashuvlar – tizimli-faoliyatli, pragmatik, ijtimoiy-madaniy;

•	 oʻgʻil bolalarni mustaqil oilaviy hayotga tayyorlash omillari – sheriklik xarakteridagi omillar, ijtimoiy tabiat 
omillari, shaxsiy rivojlanish omillari, uslubiy omillar;

•	 takomillashtirish vositalari – oila-maktab hamkorligi, ota-onalarning pedagogik madaniyatini oshirishga doir 
ommaviy axborot vositalari;

•	 takomillashtirish usullari – vaziyat tahlili, aqliy hujum, diagnostika, intervyu, loyihalar, keys usuli, model­
lashtirish;

•	 takomillashtirish shakllari – interfaol maʼruza, videomaʼruza, davra suhbati, trening, seminar, master-klass;

•	 tayyorlash mezonlari – intellektual-ijodiy, ehtiyojli-faoliyatli, shaxsiy qiziqish, anʼanaviylik;

•	 tayyorlash darajalari – past, oʻrta, yuqori. 

Tadqiqotda Sharq mutafakkirlarining pedagogik taʼlimotidan foydalanishning quyidagi yoʻnalishlari belgi
langan:

1.	 Abu Nasr Forobiyning “Fozil odamlar shahri” asaridagi jamiyat komilligi shaxs komilligi bilan belgilanadi 
degan gʻoya asosida oʻgʻil bolalarda ijtimoiy mas’uliyatni shakllantirish;

2.	 Ibn Sinoning “Tadbir ul-manozil” asaridagi oilani kichik jamiyat sifatida talqin qilish va erning vazifalarini 
belgilash (oilani moddiy taʼminlash, farzand tarbiyasida yetakchi boʻlish, axloqiy meʼyorlarni saqlash) 
haqidagi gʻoyalardan foydalanish;

3.	 Alisher Navoiyning “Mahbub ul-qulub” asaridagi “mard” tushunchasi, yaʼni oilasi va el-yurt oldidagi javob­
garlikni ongli ravishda his etuvchi shaxs gʻoyasini singdirish;

4.	 Kaykovusning “Qobusnoma” asaridagi ota-ona haqqini bilish, farzandlarga bilim, taʼlim-tarbiya va hunarni 
meros qilib qoldirish zarurligi haqidagi qarashlarni amaliyotga tatbiq etish;

5.	 Abdurauf Fitratning “Oila” asaridagi oila millatning asosi, erkak esa oilaning maʼnaviy rahbari ekanligi 
haqidagi qarashlarni oʻquv-tarbiya jarayoniga integratsiya qilish. 

Oʻgʻil bolalarni mustaqil oilaviy hayotga tayyorlashda milliy qadriyatlardan foydalanishning quyidagi yoʻnal­
ishlari belgilangan:

•	 xalq ogʻzaki ijodi namunalari (maqollar, ertaklar, dostonlar, allalar, yor-yorlar) orqali oilaviy qadriyatlarni 
singdirish;

•	 milliy urf-odat va marosimlar (beshik toʻyi, sunnat toʻyi, nikoh toʻyi, kuyov salom) vositasida oilaviy hayotga 
tayyorlash;

•	 islom taʼlimotidagi oila, ota-ona va farzandlar oʻrtasidagi munosabatlar hamda nikoh odobi haqidagi qa
rashlardan foydalanish;

•	 xalq amaliy sanʼati va hunarmandchiligi orqali mehnatsevarlik va kasb-hunarga qiziqishni shakllantirish;

•	 milliy oʻyinlar orqali jismoniy baquvvatlik, chaqqonlik va jasurlikni tarbiyalash.

Tajriba-sinov ishlari 2020–2023-yillarda olib borilgan boʻlib, unda 350 nafar oʻquvchi ishtirok etgan. Tajriba 
guruhida 180 nafar, nazorat guruhida esa 170 nafar oʻquvchi qatnashgan.

1-jadval: Oʻspirin yoshidagi oʻgʻil bolalarni mustaqil oilaviy hayotga tayyorlashning shakllanganlik darajalari 
(tajriba-sinovdan oldin/keyin)

№ Mezonlar Tajriba guruhi
(180 nafar)

Nazorat guruhi
(170 nafar)

Farq 
(%)

1 Oʻquvchining mustaqil hayotga munosabati 6/64 8/22 +42

2 Mustaqil oilaviy hayotni idrok etish (oila anʼanalari mazmunini 
anglash) 6/70 6/20 +50

3 Tayyorgarlik jarayoni va urf-odatlar, milliy qadriyatlar 2/72 2/22 +50

4 Erishiladigan natijalar (“oila uchun” va “boshqalar uchun”) 8/80 6/30 +50

5 Oʻqishdan tashqari vaqtda milliy anʼanalarga munosabat va 
ehtiyojlar 3,33/41,33 4,66/14,66 +26,67

6 Mustaqil oilaviy hayot “mexanizmi”ni yaratish 3,33/40 3,33/12 +28

7 Istiqbolli reja tuzish -/42,66 -/14,66 +28

8 Mustaqil oilaviy hayotni kengroq doirada oʻrganish -/33,33 -/13,33 +20

2-jadval: Oʻgʻil bolalarni mustaqil oilaviy hayotga tayyorlashning shakllanganlik darajalari (toʻgarak mashgʻulotlari 
misolida)

№ Mezonlar Tajriba guruhida
(tajriba-sinovdan oldin/keyin)

1 Oʻquvchining mustaqil hayotga munosabati 74/86,66
2 Oila anʼanalari mazmunini anglash 80/84
3 Tayyorgarlik jarayoni va urf-odatlar, milliy qadriyatlar 78,66/80
4 Erishiladigan natijalar (“mustaqil oilaviy hayot uchun” va “boshqalar uchun”) 76,66/85,33
5 Milliy anʼanalarga munosabat va ehtiyojlar 85,33/89,33
6 Mustaqil oilaviy hayot “mexanizmi”ni yaratish 76,66/81,33
7 Istiqbolli reja tuzish 78,66/86,66
8 Mustaqil oilaviy hayotni kengroq doirada oʻrganish 76,66/80
9 Mustaqil oilaviy hayot “mexanizmi”ni yaratish 73,33/80

To‘garak mashg‘ulotlarida oltita mezonli ko‘rsatkich asosida oilani chuqur o‘rganish (“O‘g‘il bola – oila 
qo‘rg‘oni” to‘garagida mualliflik dasturi bo‘yicha) samarali natijalarni ko‘rsatdi. Barcha mezonlar bo‘yicha o‘quv
chilarning 80 foizi va undan ortig‘i ijobiy ko‘rsatkichlarga ega bo‘ldi:

1-rasm: Oila mezonlari bo‘yicha ijodiy natijalar

Tajriba va nazorat guruhlaridagi natijalarni solishtirish maqsadida matematik-statistik tahlil o‘tkazildi. Tajriba 
guruhidagi o‘rtacha o‘zlashtirish ko‘rsatkichi 2,26 ballni, nazorat guruhida esa 1,79 ballni tashkil etdi.

Styudent mezoni bo‘yicha tahlil:

T<sub>x,y</sub> = 6,1 > 1,96 (kritik nuqta). Demak, bosh oʻrtacha qiymatlar tengligi haqidagi nolinchi 
gipoteza rad etiladi. 95% ishonchlilik bilan aytish mumkinki, tajriba guruhlaridagi oʻrtacha oʻzlashtirish koʻrsat­
kichlari har doim nazorat guruhlaridagi koʻrsatkichlardan yuqori boʻladi.

Pirson mezoni (Xi-kvadrat) boʻyicha tahlil:

χ<sup>2</sup> = 31,87 > 6,1 = χ<sup>2</sup><sub>0,95</sub> (2). Xi-kvadrat taqsimot kritik nuqtadan 
katta boʻlgani uchun nolinchi gipoteza rad etildi. Bu tajriba va nazorat guruhlari taqsimotlari oʻrtasida sezilarli 
farq mavjudligini koʻrsatadi.

Ishonchli intervallar:

Tajriba guruhi uchun ishonchli interval: 2,26 ± 0,08 (2,18 dan 2,34 gacha)
Nazorat guruhi uchun ishonchli interval: 1,79 ± 0,10 (1,69 dan 1,89 gacha)
Ishonchli intervallar ustma-ust tushmaganligi tajriba guruhidagi oʻrtacha baho nazorat guruhidagi oʻrtacha 

bahodan yuqori ekanligini tasdiqlaydi.

Sifat koʻrsatkichlari:

Oʻqitish samaradorligini baholash mezoni: K<sub>s</sub> = 2,26/1,79 = 1,26 > 1
Bilish darajasini baholash mezoni: K<sub>b</sub> = 2,26 – 1,79 = 0,47 > 0

3-jadval: Statistik tahlil natijalari (Eksperimental model samaradorligi)
№ Statistik ko‘rsatkich Hisoblangan qiymat Mezonga nisbati Talqin

1 Student t-mezoni Tx,y = 6.1 6.1 > 1.96 Nol gipoteza rad etildi

2 Pirson χ² mezoni 31.87 31.87 > 6.1 Taqsimotlar orasida sezilarli farq mavjud

3 Ishonchli intervallar Tajriba = 2.26 ± 0.08 
Nazorat = 1.74 ± 0.10 Interval kesishmaydi O‘rtacha ko‘rsatkichlarda ustunlik bor

4 Sifat ko‘rsatkichlari Ks = 1.26 Kb = 0.47 Ks > 1 Kb > 0 Sifat o‘sishi ijobiy dinamikada

Bu ko‘rsatkichlar tajriba guruhidagi o‘zlashtirish darajasi nazorat guruhidagi o‘zlashtirish darajasidan 
yuqori ekanligini hamda tajriba-sinov ishlari samaradorligini tasdiqlaydi.Tadqiqot natijalari shuni ko‘rsatadiki, 
o‘g‘il bolalarni mustaqil oilaviy hayotga tayyorlash masalasi ko‘p omilli, tizimli va strategik pedagogik muammo 
sifatida talqin etilishi zarur. Mazkur jarayon shaxsning biologik voyaga yetishi bilan bir qatorda, uning identite­
tining shakllanishi, gender ijtimoiylashuvi, axloqiy ongining rivojlanishi va aksiologik qadriyatlarni o‘zlashtirishi 
bilan uzviy bog‘liq.

O‘spirin yoshdagi o‘g‘il bolalarni mustaqil oilaviy hayotga tayyorlash erkaklik identiteti, axloqiy mas’uliyat, 
ijtimoiy kompetensiya va aksiologik qadriyatlar integratsiyasini ta’minlovchi maqsadli, tizimli hamda uzluksiz 
pedagogik jarayon bo‘lishi kerak. Mazkur ta’rif bir necha muhim metodologik jihatlarni o‘zida mujassamlash­
tiradi:

1.	 Maqsadlilik – mustaqil oilaviy hayotga tayyorgarlik o‘z-o‘zidan shakllanadigan hodisa emas, balki 
rejalashtirilgan, ilmiy asoslangan va diagnostik tizimga ega pedagogik ta’sir natijasidir.

2.	 Tizimlilik – o‘g‘il bolalarda oilaviy mas’uliyat faqat axloqiy tarbiya orqali emas, balki kognitiv bilimlar, emot­
sional-regulyativ ko‘nikmalar, ijtimoiy tajriba va iqtisodiy kompetensiyalar integratsiyasi asosida shakl­
lanadi.

3.	 Uzluksizlik – oilaviy hayotga tayyorgarlik o‘spirinlik davrida boshlanib, ta’lim muassasalari, oila, mahalla 
va keng jamoatchilik hamkorligida davom etadigan jarayondir.

4.	 Integrativ xarakter – erkaklik identiteti, axloqiy mas’uliyat va ijtimoiy kompetensiya o‘zaro bog‘liq holda 
shakllangandagina mustaqil oilaviy rolni ongli ravishda qabul qilish imkoniyati yuzaga keladi. 

Tadqiqot natijalari Michael E. Lamb va Joseph H. Pleck tadqiqotlarini tasdiqlaydi: otaning faol ishtiroki 
o‘g‘il bolalarda empatiya, ijtimoiy javobgarlik va mas’uliyat hissining shakllanishiga ijobiy ta’sir ko‘rsatadi. 
Shuningdek, Erik Erikson va Lawrence Kohlberg nazariyalarining amaliy tasdig‘i sifatida identitet barqarorligi 
hamda axloqiy ong rivoji o‘g‘il bolalarning oilaviy hayotga tayyorligining muhim omillari ekanligi aniqlandi.

O‘zbek pedagogik tafakkurida erkak tarbiyasi masalasi qadimdan millat istiqboli bilan bog‘liq holda talqin 
etilgan. Al-Farabi, Ibn Sina, Alisher Navoiy asarlaridagi qarashlar zamonaviy pedagogik jarayonga integratsiya 
qilinganda, o‘g‘il bolalarda milliy o‘zlikni anglash, oilaviy qadriyatlarga sadoqat va mas’uliyat hissi kabi fazi­
latlar samarali shakllanadi. Jadid ma’rifatchilarining erkak tarbiyasini millat uyg‘onishi bilan bog‘lagan g‘oyalari 
bugungi kunda ham dolzarb ahamiyatga ega.

Tajriba-sinov ishlari natijalari shuni ko‘rsatadiki, milliy qadriyatlar va Sharq mutafakkirlari merosiga 
asoslangan pedagogik model an’anaviy yondashuvlarga nisbatan ancha samarali hisoblanadi. Xususan, xalq 
og‘zaki ijodi namunalari (maqollar, ertaklar, dostonlar) orqali oilaviy qadriyatlarni singdirish, milliy urf-odat va 
marosimlar vositasida oilaviy hayotga tayyorlash, islom ta’limotidagi oila odobi haqidagi qarashlardan foydala­
nish o‘g‘il bolalarda oilaviy mas’uliyatni shakllantirishda muhim ahamiyat kasb etadi.

“O‘g‘il bola – oila qo‘rg‘oni” to‘garagi dasturi doirasida olib borilgan mashg‘ulotlar natijasida o‘quvchilarning 
oilaviy hayotga qiziqishi, oila an’analari mazmunini anglash darajasi hamda milliy qadriyatlarga munosabati 
sezilarli darajada oshgan. Bu esa o‘qishdan tashqari mashg‘ulotlarning o‘g‘il bolalarni mustaqil oilaviy hayotga 
tayyorlashdagi imkoniyatlaridan to‘liq foydalanish zarurligini ko‘rsatadi.

Matematik-statistik tahlil natijalari ishlab chiqilgan modelning samaradorligini empirik jihatdan tasdiqladi. 
Tajriba guruhidagi o‘rtacha o‘zlashtirish ko‘rsatkichi – 2,26 ball, nazorat guruhidagi ko‘rsatkich esa – 1,79 ballni 
tashkil etdi. Ishonchli intervallarning ustma-ust tushmasligi va sifat ko‘rsatkichlarining (K<sub>s</sub>=1,26; 
K<sub>b</sub>=0,47) me’yoriy talablardan yuqori ekanligi tajriba-sinov ishlari samaradorligini isbotlaydi

 Tadqiqot natijalarining amaliy ahamiyati shundan iboratki, ishlab chiqilgan pedagogik model, texnologik 
tizim, diagnostik vositalar hamda metodik tavsiyalar umumta’lim maktablarida tarbiyaviy ishlarni samarali 
tashkil etish, oila institutini mustahkamlash va o‘g‘il bolalarda oilaviy mas’uliyat hamda ijtimoiy rolni anglash 
kompetensiyalarini shakllantirishga xizmat qiladi.

XULOSA 
Olib borilgan tadqiqot natijasida quyidagi xulosalarga kelindi: o‘g‘il bolalarni mustaqil oilaviy hayotga 

tayyorlash muammosi ko‘p omilli, tizimli va strategik pedagogik muammo bo‘lib, u erkaklik identiteti, axloqiy 
mas’uliyat, ijtimoiy kompetensiya hamda aksiologik qadriyatlar integratsiyasini ta’minlovchi maqsadli, tizimli 
va uzluksiz pedagogik jarayonni talab etadi. Oilaviy hayot kompetensiyasining tarkibiy komponentlari (moti­
vatsion, kognitiv, shaxsiy, faoliyatga oid, aksiologik) va mezonlari (motivatsion-zaruriy, kognitiv-faol, hissiy-qiy­
matli, shaxsiy-refleksiv) aniqlashtirilgan bo‘lib, ular o‘g‘il bolalarning mustaqil oilaviy hayotga tayyorlik darajasini 
baholash imkonini beradi.

O‘g‘il bolalarni mustaqil oilaviy hayotga tayyorlashning shaxsga yo‘naltirilgan integrativ pedagogik modeli 
ishlab chiqilgan bo‘lib, unda pedagogik yondashuvlar, omillar, vositalar, usullar, shakllar, mezonlar va darajalar 
tizimli ravishda ifodalangan. Model oila, maktab va mahalla hamkorligi, Sharq mutafakkirlari merosi hamda 
milliy qadriyatlardan foydalanish, shuningdek, empatik muloqot va konstruktiv xulq-atvorni rivojlantirishga 
qaratilgan texnologik yondashuvni o‘z ichiga oladi. 

Sharq mutafakkirlarining pedagogik ta’limoti – Al-Farabi, Ibn Sina, Al-Biruni, Alisher Navoiy, Kaykovus, 
Abdurauf Fitrat, Abdulla Avloniy qarashlari hamda milliy qadriyatlar (xalq og‘zaki ijodi, urf-odatlar, marosimlar, 
islom ta’limoti, xalq amaliy san’ati) o‘g‘il bolalarni mustaqil oilaviy hayotga tayyorlashda muhim manba bo‘lib 
xizmat qiladi. Ulardan tizimli foydalanish o‘quvchilarda oilaviy qadriyatlarga sadoqat, mas’uliyat va milliy 
g‘urur kabi fazilatlarni shakllantirishga yordam beradi. Pedagogik tajriba-sinov ishlari natijalari ishlab chiqilgan 
modelning samaradorligini tasdiqladi. Tajriba guruhida o‘g‘il bolalarning mustaqil oilaviy hayotga tayyorlik dara­
jasi barcha mezonlar bo‘yicha sezilarli darajada oshgan (o‘rtacha 42-50 % ga).

Matematik-statistik tahlil (Styudent mezoni va Pirson mezoni) tajriba hamda nazorat guruhlari o‘rtasidagi 
farqning statistik jihatdan ahamiyatli ekanligini ko‘rsatdi:

(T<sub>x,y</sub>=6,1>1,96; χ<sup>2</sup>=31,87>6,1).
O‘qitish samaradorligini baholash mezoni va bilish darajasini baholash mezoni quyidagicha aniqlandi:
(K<sub>s</sub>=1,26) (K<sub>b</sub>=0,47)
Mazkur natijalar tajriba guruhidagi o‘zlashtirish darajasi nazorat guruhidagidan yuqori ekanligini tasdiqladi.
Tadqiqot natijalari asosida quyidagi tavsiyalar ishlab chiqildi:

•	 umumiy o‘rta ta’lim maktablarining “Tarbiya”, “Odobnoma”, “Oilaviy hayot etikasi va psixologiyasi” fanlari 
mazmuniga o‘g‘il bolalarni mustaqil oilaviy hayotga tayyorlashga qaratilgan maxsus mavzularni kiritish 
hamda ularda milliy qadriyatlar va Sharq mutafakkirlari merosidan foydalanishni kengaytirish;

•	 maktablarda “O‘g‘il bola – oila qo‘rg‘oni” to‘garaklari faoliyatini yo‘lga qo‘yish va ularning dasturini tako­
millashtirish, to‘garak mashg‘ulotlarida interfaol metodlardan (vaziyat tahlili, aqliy hujum, rolli o‘yinlar, tre­
ninglar) keng foydalanish;

•	 ota-onalarning pedagogik-psixologik bilimlarini oshirish maqsadida “Ota-onalar universiteti” yoki “Ota-
onalar maktabi” tizimini joriy etish, ayniqsa, otalarning o‘g‘il bolalar tarbiyasidagi roliga alohida e’tibor 
qaratish;

•	 o‘g‘il bolalarni mustaqil oilaviy hayotga tayyorlash bo‘yicha o‘qituvchilar malakasini oshirish kurslarini 
tashkil etish hamda ularni milliy qadriyatlar va Sharq mutafakkirlari merosidan foydalanish metodikasi bilan 
qurollantirish;

•	 oila, maktab va mahalla hamkorligini kuchaytirish, mazkur hamkorlik doirasida o‘g‘il bolalarni oilaviy hayotga 
tayyorlashga qaratilgan qo‘shma tadbirlar (uchrashuvlar, tanlovlar, suhbatlar, amaliy mashg‘ulotlar) tizimini 
yo‘lga qo‘yish;

•	 o‘g‘il bolalarni mustaqil oilaviy hayotga tayyorlash bo‘yicha metodik qo‘llanmalar, videodarsliklar hamda 
elektron ta’lim resurslarini yaratish va amaliyotga joriy etish.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining “2022-2026-yillarga mo‘ljallangan Yangi O‘zbekistonning taraqqiyot strategi­

yasi to‘g‘risida”gi 2022-yil 28-yanvardagi PF-60-son Farmoni. https://lex.uz/docs/-5841063 
2.	 O‘zbekiston Respublikasi Prezidentining “Oila institutini yanada rivojlantirish va yoshlarni oilaviy hayotga tayyorlash 

chora-tadbirlari to‘g‘risida”gi 2020-yil 31-dekabrdagi PQ-820-son Qarori. https://lex.uz/docs/-5193551 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

